
Mateu 10:37–39
Në dyshe ose grupe të vogla, studiojini vargjet që ju janë caktuar së bashku dhe diskutoni për 
përgjigjet tuaja ndaj pyetjeve.
Lexojeni Mateun 10:37–38, duke kërkuar sakrificat që Shpëtimtari tha se ne duhet të jemi të 
gatshëm t’i bëjmë si dishepuj të Tij. Fraza “i denjë për mua”në këto vargje do të thotë të jesh 
përfaqësues i denjë i Zotit dhe t’i meritosh bekimet e Tij.

• Përse mendoni se është e nevojshme për dishepujt e Jezu Krishtit që ta duan Atë mbi të 
gjithë të tjerët – përfshirë vetë pjesëtarët e familjes së tyre?

Kryqi i përmendur te vargu 38 nënkupton kryqin fizik që Jezu Krishti mbarti dhe në të cilin u ngrit 
për të përmbushur vullnetin e Atit të Tij. Në mënyrë figurative, Jezu Krishti i thirri pasuesit e Tij që 
në mënyrë të ngjashme të “[merrnin] kryqin e [tyre] dhe [ta ndiqnin Atë]” (Mateu 16:24).

Lexojeni Përkthimin prej Joseph Smith- it, Mateu 16:26 (tek Udhëzuesi për Shkrimet e Shenjta, 
[f. 227]) dhe kërkoni se çfarë do të thotë për ne të marrim kryqin dhe ta ndjekim Jezu Krishtin.

Lexojeni Mateun 10:39, duke kërkuar parimet që dha mësim Jezu Krishti për sakrificën. Përkthi-
mi prej Joseph Smith- it sqaron fillimin e këtij vargu që thotë: “Ai që kërkon të shpëtojë jetën e 
tij . . .”. Në këtë kontekst, fraza “shpëtojë jetën e tij” do të thotë të jetosh me egoizëm në vend 
që të përpiqesh t’i shërbesh Perëndisë dhe fëmijëve të Tij.

• Si mendoni ju, në çfarë mënyrash njerëzit që përqendrohen te synimet dhe dëshirat e tyre 
vetjake egoiste përfundimisht do ta “humbas[in]” jetën e tyre?

Në bazë të asaj që lexuat, plotësojeni parimin vijues:

Nëse kërkojmë të shpëtojmë jetën tonë, atëherë  .

Merrni parasysh ta shenjoni premtimin te vargu 39 që Shpëtimtari u bëri atyre të cilëve e hum-
basin jetën e vet për hir të Tij. Ta humbasim jetën tonë për hir të Tij është më shumë sesa të 
qenit të gatshëm për të vdekur për Të. Do të thotë të jemi të gatshëm të japim nga vetja jonë 
çdo ditë për t’i shërbyer Atij dhe njerëzve rreth nesh.

• Çfarë mendoni se do të thotë që ne do ta gjejmë jetën tonë kur e humbasim atë për hir 
të Tij?

Në bazë të asaj që lexuat, plotësojeni parimin vijues:

Nëse ne e humbasim jetën tonë për hir të Jezu Krishtit, atëherë  .

Lexojeni thënien vijuese nga Presidenti Tomas S. Monson dhe pastaj diskutoni për përgjigjet 
tuaja ndaj pyetjeve që vijojnë.

“Unë besoj se Shpëtimtari po na thotë që, nëse nuk e humbasim veten në 
shërbim për të tjerët, ka pak qëllim për vetë jetën tonë. Ata që jetojnë vetëm për 
vete përfundimisht vyshken dhe në mënyrë figurative e humbasin jetën e tyre, 
ndërsa ata që e humbasin veten në shërbim për të tjerët rriten e lulëzojnë – dhe 
në fakt e shpëtojnë jetën e tyre” (“Çfarë Kam Bërë për Dikë Sot?” Ensign ose 
Liahona, nëntor 2009, f. 85).

• Kë njihni ju që ka zgjedhur ta humbasë jetën e tij ose të saj për hir të Jezu Krishtit? Çfarë 
ndikimi ka pasur ky vendim te ky person?


